
కృష్ణ  యజుర్వేదీయ  తైత్తిరీయ  సంహితాయా -
ఞ్చతుర్థకాణ్డే  చతుర్థః  ప్రశ్నః  –
పఞ్చమచితిశేషనిరూపణం

ఓ -న్నమః  పరమాత్మనే , శ్రీ  మహాగణపతయే  నమః ,
శ్రీ  గురుభ్యో  నమః  ।  హ॒రిః॒  ఓమ్  ॥

ర॒శ్మిర॑సి॒  ఖ్షయా॑య  త్వా॒  ఖ్షయ॑ -ఞ్జిన్వ॒
ప్రేతి॑రసి॒  ధర్మా॑య  త్వా॒  ధర్మ॑ -
ఞ్జి॒న్వాన్వి॑తిరసి  ది॒వే  త్వా॒  దివ॑ -ఞ్జిన్వ
స॒న్ధిర॑స్య॒న్తరి॑ఖ్షాయ  త్వా॒ -ఽన్తరి॑ఖ్ష -
ఞ్జిన్వ  ప్రతి॒ధిర॑సి  పృథి॒వ్యై  త్వా॑  పృథి॒వీ -
ఞ్జి॑న్వ  విష్ట॒భోం॑ -ఽసి॒  వృష్ట్యై᳚  త్వా॒
వృష్టి॑ -ఞ్జిన్వ  ప్ర॒వా -ఽస్యహ్నే॒  త్వా -
ఽహ॑ర్జిన్వాను॒  వా -ఽసి॒  రాత్రి॑యై  త్వా॒  రాత్రి॑
-ఞ్జిన్వో॒  శిగ॑సి॒  [రాత్రి॑ -ఞ్జిన్వో॒  శిగ॑సి ,
వసు॑భ్యస్త్వా॒ ] 1

వసు॑భ్యస్త్వా॒  వసూ᳚ఞ్జిన్వ  ప్రకే॒తో॑ -ఽసి
రు॒ద్రేభ్య॑స్త్వా  రు॒ద్రాఞ్జి॑న్వ
సుదీ॒తిర॑స్యాది॒త్యేభ్య॑స్త్వా
ఽఽది॒త్యాఞ్జి॒న్వౌజో॑ -ఽసి  పి॒తృభ్య॑స్త్వా
పి॒తౄఞ్జి॑న్వ॒  తన్తు॑రసి  ప్ర॒జాభ్య॑స్త్వా
ప్ర॒జా  జి॑న్వ  పృతనా॒షాడ॑సి  ప॒శుభ్య॑స్త్వా
ప॒శూఞ్జి॑న్వ  రే॒వద॒స్యోష॑ధీభ్య॒ -స్త్వౌష॑ధీ -
ర్జిన్వాభి॒జిద॑సి  యు॒క్తగ్రా॒వేన్ద్రా॑య॒
త్వేన్ద్ర॑ -ఞ్జి॒న్వాధి॑పతిరసి  ప్రా॒ణాయ॑  [
ప్రా॒ణాయ॑ , త్వా॒  ప్రా॒ణ -ఞ్జి॑న్వ ] 2

త్వా  ప్రా॒ణ -ఞ్జి॑న్వ  య॒న్తా -ఽస్య॑పా॒నాయ॑  త్వా -
ఽపా॒న -ఞ్జి॑న్వ  స॒గ్ం॒సర్పో॑ -ఽసి॒  చఖ్షు॑షే
త్వా॒  చఖ్షు॑ర్జిన్వ  వయో॒ధా  అ॑సి॒  శ్రోత్రా॑య
త్వా॒  శ్రోత్ర॑ -ఞ్జిన్వ  త్రి॒వృద॑సి  ప్ర॒వృద॑సి
సం॒ ​వృఀద॑సి  వి॒వృద॑సి  సగ్ంరో॒హో॑ -ఽసి  నీరో॒హో॑ -



ఽసి  ప్రరో॒హో᳚ -ఽస్యనురో॒హో॑ -ఽసి  వసు॒కో॑ -ఽసి॒
వేష॑శ్రిరసి॒  వస్య॑ష్టిరసి  ॥  3 ॥
(ఉ॒శిగ॑సి  – ప్రా॒ణాయ॒  – త్రిచ॑త్వారిగ్ంశచ్చ )
(అ . 1)

రాజ్ఞ్య॑సి॒  ప్రాచీ॒  దిగ్వస॑వస్తే  దే॒వా
అధి॑పతయో॒ -ఽగ్నిర్ ​హే॑తీ॒నా -మ్ప్ర॑తిధ॒ర్తా॑
త్రి॒వృ -త్త్వా॒  స్తోమః॑  పృథి॒వ్యాగ్ ​
శ్ర॑య॒త్వాజ్య॑ -ము॒క్థమవ్య॑థయ -థ్స్తభ్నాతు
రథన్త॒రగ్ం  సామ॒  ప్రతి॑ష్ఠిత్యై  వి॒రాడ॑సి
దఖ్షి॒ణా  దిగ్రు॒ద్రాస్తే॑  దే॒వా  అధి॑పతయ॒
ఇన్ద్రో॑  హేతీ॒నా -మ్ప్ర॑తిధ॒ర్తా
ప॑ఞ్చద॒శస్త్వా॒  స్తోమః॑  పృథి॒వ్యాగ్ ​ శ్ర॑యతు॒
ప్ర -ఉ॑గము॒క్థ -మవ్య॑థయ -థ్స్తభ్నాతు  బృ॒హ -థ్సామ॒
ప్రతి॑ష్ఠిత్యై  స॒మ్రాడ॑సి  ప్ర॒తీచీ॒  ది - [దిక్ ,
ఆ॒ది॒త్యాస్తే॑ ] 4

-గా॑ది॒త్యాస్తే॑  దే॒వా  అధి॑పతయ॒ -స్సోమో॑
హేతీ॒నా -మ్ప్ర॑తిధ॒ర్తా  స॑ప్తద॒శస్త్వా॒
స్తోమః॑  పృథి॒వ్యాగ్ ​ శ్ర॑యతు
మరుత్వ॒తీయ॑ము॒క్థ -మవ్య॑థయ -థ్స్తభ్నాతు
వైరూ॒పగ్ం  సామ॒  ప్రతి॑ష్ఠిత్యాయై
స్వ॒రాడ॒స్యుదీ॑చీ॒  దిగ్  విశ్వే॑  తే  దే॒వా
అధి॑పతయో॒  వరు॑ణో  హేతీ॒నా -
మ్ప్ర॑తిధ॒ర్తైక॑వి॒గ్ం॒శ  స్త్వా॒  స్తోమః॑
పృథి॒వ్యాగ్ ​ శ్ర॑యతు॒  నిష్కే॑వల్య -
ము॒క్థమవ్య॑థయ -థ్స్తభ్నాతు  వైరా॒జగ్ం  సామ॒
ప్రతి॑ష్ఠిత్యా॒  అధి॑పత్న్యసి  బృహ॒తీ
దిమ్మ॒రుత॑స్తే  దే॒వా  అధి॑పతయో॒  [అధి॑పతయః ,
బృహ॒స్పతి॑ర్ ​హేతీ॒ -] 5

బృహ॒స్పతి॑ర్ ​హేతీ॒నా -మ్ప్ర॑తిధ॒ర్తా
త్రి॑ణవత్రయస్త్రి॒గ్ం॒శౌ  త్వా॒  స్తోమౌ॑
పృథి॒వ్యాగ్ ​ శ్ర॑యతాం -వైఀశ్వదేవాగ్నిమారు॒తే
ఉ॒క్థే  అవ్య॑థయన్తీ  స్తభ్నీతాగ్ం  శాక్వరరైవ॒తే
సామ॑నీ॒  ప్రతి॑ష్ఠిత్యా  అ॒న్తరి॑ఖ్షా॒యర్ ​
ష॑యస్త్వా  ప్రథమ॒జా  దే॒వేషు॑  ది॒వో  మాత్ర॑యా
వరి॒ణా  ప్ర॑థన్తు  విధ॒ర్తా  చా॒యమధి॑పతిశ్చ॒  తే
త్వా॒  సర్వే॑  సం ​విఀదా॒నా  నాక॑స్య  పృ॒ష్ఠే
సు॑వ॒ర్గే  లో॒కే  యజ॑మాన -ఞ్చ  సాదయన్తు  ॥  6 ॥
(ప్ర॒తీచీ॒  దిం  – మ॒రుత॑స్తే  దే॒వా  అధి॑పతయ  –



శ్చత్వారి॒గ్ం॒శచ్చ॑ ) (అ . 2)

అ॒య -మ్పు॒రో  హరి॑కేశ॒ -స్సూర్య॑రశ్మి॒స్తస్య॑
రథగృ॒థ్సశ్చ॒  రథౌ॑జాశ్చ  సేనాని  గ్రామ॒ణ్యౌ॑
పుఞ్జికస్థ॒లా  చ॑  కృతస్థ॒లా  చా᳚ఫ్స॒రసౌ॑
యాతు॒ధానా॑  హే॒తీ  రఖ్షాగ్ం॑సి॒  ప్రహే॑తి  ర॒య -
న్ద॑ఖ్షి॒ణా  వి॒శ్వ  క॑ర్మా॒  తస్య॑  రథస్వ॒నశ్చ॒
రథే॑చిత్రశ్చ  సేనాని  గ్రామ॒ణ్యౌ॑  మేన॒కా  చ॑
సహజ॒న్యా  చా᳚ఫ్స॒రసౌ॑  దం॒ణవః॑  ప॒శవో॑  హే॒తిః
పౌరు॑షేయో  వ॒ధః  ప్రహే॑తి  ర॒య -మ్ప॒శ్చా -
ద్వి॒శ్వవ్య॑చా॒  స్తస్య॒  రథ॑  ప్రోత॒శ్చా -
స॑మరథశ్చ  సేనాని  గ్రామ॒ణ్యౌ᳚  ప్ర॒మ్లోచ॑న్తీ  చా -
[ప్ర॒మ్లోచ॑న్తీ  చ , అ॒ను॒మ్లోచ॑న్తీ -] 7

-ఽను॒మ్లోచ॑న్తీ -చాఫ్స॒రసౌ॑  స॒ర్పా  హే॒తి
ర్వ్యా॒ఘ్రాః  ప్రహే॑తి  ర॒య  ము॑త్త॒రా -థ్సం॒ ​
యఀఞ్ద్ - వ॑సు॒స్తస్య॑  సేన॒జిచ్చ॑  సు॒షేణ॑శ్చ
సేనాని  గ్రామ॒ణ్యౌ॑  వి॒శ్వాచీ॑  చ  ఘృ॒తాచీ॑
చాఫ్స॒రసా॒  వాపో॑  హే॒తి  ర్వాతః॒  ప్రహే॑తి
ర॒యము॒పర్య॒  ర్వాగ్వ॑ -సు॒స్తస్య॒  తార్ఖ్ష్య॒ -
శ్చారి॑ష్ట -నేమిశ్చ  సేనాని  గ్రామ॒ణ్యా॑
వు॒ర్వశీ॑  చ  పూ॒ర్వచి॑త్తిశ్చా -ఫ్స॒రసౌ॑
వి॒ద్యుద్ధే॒తిర॑ -వ॒స్ఫూర్జ॒ -న్ప్రహే॑తి॒
స్తేభ్యో॒  నమ॒స్తే  నో॑  మృడయన్తు॒  తే  య - [తే  యమ్ ,
ద్వి॒ష్మో ] 8

-న్ద్వి॒ష్మో  యశ్చ॑  నో॒  ద్వేష్టి॒  తం -వోఀ॒  జమ్భే॑
దధామ్యా॒యోస్త్వా॒  సద॑నే  సాదయా॒మ్యవ॑త
శ్ఛా॒యాయా॒ -న్నమ॑ -స్సము॒ద్రాయ॒  నమ॑ -
స్సము॒ద్రస్య॒  చఖ్ష॑సే  పరమే॒ష్ఠీ  త్వా॑  సాదయతు
ది॒వః  పృ॒ష్ఠే  వ్యచ॑స్వతీ॒ -మ్ప్రథ॑స్వతీం -
విఀ॒భూమ॑తీ -మ్ప్ర॒భూమ॑తీ -మ్పరి॒భూమ॑తీ॒ -
న్దివం॑ -యఀచ్ఛ॒  దివ॑ -న్దృగ్ంహ॒  దివ॒ -మ్మా
హిగ్ం॑సీ॒ర్విశ్వ॑స్మై  ప్రా॒ణాయా॑పా॒నాయ॑
వ్యా॒నాయో॑దా॒నాయ॑  ప్రతి॒ష్ఠాయై॑  చ॒రిత్రా॑య॒
సూర్య॑స్త్వా॒ -ఽభి  పా॑తు  మ॒హ్యా  స్వ॒స్త్యా
ఛ॒ర్దిషా॒  శన్త॑మేన॒  తయా॑  దే॒వత॑యా -ఽఙ్గిర॒స్వ -
ద్ధ్రు॒వా  సీ॑ద  ॥  ప్రోథ॒దశ్వో॒  న  యవ॑సే  అవి॒ష్యన్
. య॒దా  మ॒హ -స్స॒ ​వఀర॑ణా॒ -ద్వ్యస్థా᳚త్  ।  ఆద॑స్య॒
వాతో॒  అను॑  వాతి  శో॒చిరధ॑  స్మ  తే॒  వ్రజ॑న -
ఙ్కృ॒ష్ణమ॑స్తి  ॥  9 ॥



(ప్ర॒మ్లోచ॑న్తీ  చ॒  – యగ్గ్ ​ – స్వ॒స్త్యా  –
ఽష్టావిగ్ం॑శతిశ్చ ) (అ . 3)

అ॒గ్నిర్మూ॒ర్ధా  ది॒వః  క॒కు -త్పతిః॑  పృథి॒వ్యా
అ॒యమ్  ।  అ॒పాగ్ం  రేతాగ్ం॑సి  జిన్వతి  ॥
త్వామ॑గ్నే॒  పుష్క॑రా॒దద్ధ్యథ॑ర్వా॒  నిర॑మన్థత
।  మూ॒ర్ధ్నో  విశ్వ॑స్య  వా॒ఘతః॑  ॥  అ॒యమ॒గ్ని -
స్స॑హ॒స్రిణో॒  వాజ॑స్య  శ॒తిన॒స్పతిః॑  ।  మూ॒ర్ధా
క॒వీ  ర॑యీ॒ణామ్  ॥  భువో॑  య॒జ్ఞస్య॒  రజ॑సశ్చ  నే॒తా
యత్రా॑  ని॒యుద్భి॒ -స్సచ॑సే  శి॒వాభిః॑  ।  ది॒వి
మూ॒ర్ధాన॑ -న్దధిషే  సువ॒ర్॒షా -ఞ్జి॒హ్వామ॑గ్నే
చకృషే  హవ్య॒వాహ᳚మ్  ॥  అబో᳚ద్ధ్య॒గ్ని -స్స॒మిధా॒
జనా॑నా॒ - [జనా॑నామ్ , ప్రతి॑ ] 10

-మ్ప్రతి॑  ధే॒నుమి॑వా  య॒తీము॒షాస᳚మ్  ।  య॒హ్వా
ఇ॑వ॒  ప్రవ॒యా  ము॒జ్జిహా॑నాః॒  ప్ర  భా॒నవ॑ -
స్సిస్రతే॒  నాక॒మచ్ఛ॑  ॥  అవో॑చామ  క॒వయే॒
మేద్ధ్యా॑య॒  వచో॑  వ॒న్దారు॑  వృష॒భాయ॒  వృష్ణే᳚  ।
గవి॑ష్ఠిరో॒  నమ॑సా॒  స్తోమ॑మ॒గ్నౌ  ది॒వీవ॑
రు॒క్మము॒ర్వ్యఞ్చ॑మశ్రేత్  ॥  జన॑స్య  గో॒పా
అ॑జనిష్ట॒  జాగృ॑విర॒గ్ని -స్సు॒దఖ్ష॑ -
స్సువి॒తాయ॒  నవ్య॑సే  ।  ఘృ॒తప్ర॑తీకో  బృహ॒తా
ది॑వి॒స్పృశా᳚  ద్యు॒మద్వి  భా॑తి  భర॒తేభ్య॒ -
శ్శుచిః॑  ॥  త్వామ॑గ్నే॒  అఙ్గి॑రసో॒  [అఙ్గి॑రసః ,
గుహా॑  హి॒తమన్వ॑ -] 11

గుహా॑  హి॒తమన్వ॑ -విన్దఞ్ఛిశ్రియా॒ణం -వఀనే॑వనే  ।
స  జా॑యసే  మ॒థ్యమా॑న॒ -స్సహో॑  మ॒హ -త్త్వామా॑హు॒ -
స్సహ॑సస్పు॒త్రమ॑ఙ్గిరః  ॥  య॒జ్ఞస్య॑  కే॒తు -
మ్ప్ర॑థ॒మ -మ్పు॒రోహి॑తమ॒గ్ని -
న్నర॑స్త్రిషధ॒స్థే  సమి॑న్ధతే  ।  ఇన్ద్రే॑ణ
దే॒వై -స్స॒రథ॒గ్ం॒  స  బ॒ర్॒హిషి॒  సీద॒న్ని  హోతా॑
య॒జథా॑య  సు॒క్రతుః॑  ॥  త్వా -ఞ్చి॑త్రశ్రవస్తమ॒
హవ॑న్తే  వి॒ఖ్షు  జ॒న్తవః॑  ।  శో॒చిష్కే॑శ -
మ్పురుప్రి॒యాగ్నే॑  హ॒వ్యాయ॒  వోఢ॑వే  ॥  సఖా॑య॒ -
స్సం ​వఀ  ॑ -స్స॒మ్యఞ్చ॒ -మిష॒గ్గ్॒ - [-మిష᳚మ్ , స్తోమ॑ -
ఞ్చా॒గ్నయే᳚  । ] 12

-స్తోమ॑ -ఞ్చా॒గ్నయే᳚  ।  వర్ ​షి॑ష్ఠాయ
ఖ్షితీ॒నామూ॒ర్జో  నప్త్రే॒  సహ॑స్వతే  ॥
సగ్ంస॒మిద్యు॑వసే  వృష॒న్నగ్నే॒  విశ్వా᳚న్య॒ర్య



ఆ  ।  ఇ॒డస్ప॒దే  సమి॑ద్ధ్యసే॒  స  నో॒  వసూ॒న్యా  భ॑ర  ॥
ఏ॒నా  వో॑  అ॒గ్ని -న్నమ॑సో॒ర్జో  నపా॑త॒మా  హు॑వే  ।
ప్రి॒య -ఞ్చేతి॑ష్ఠమర॒తిగ్గ్ ​ స్వ॑ద్ధ్వ॒రం -
విఀశ్వ॑స్య  దూ॒తమ॒మృత᳚మ్  ॥  స  యో॑జతే  అరు॒షో
వి॒శ్వభో॑జసా॒  స  దు॑ద్రవ॒ -థ్స్వా॑హుతః  ।
సు॒బ్రహ్మా॑  య॒జ్ఞ -స్సు॒శమీ॒  [య॒జ్ఞ -స్సు॒శమీ᳚ ,
వసూ॑నా -] 13

వసూ॑నా -న్దే॒వగ్ం  రాధో॒  జనా॑నామ్  ॥  ఉద॑స్య
శో॒చిర॑స్థాదా॒ -జుహ్వా॑నస్య  మీ॒ఢుషః॑  ।
ఉద్ధ॒మాసో॑  అరు॒షాసో॑  దివి॒స్పృశ॒ -
స్సమ॒గ్నిమి॑న్ధతే॒  నరః॑  ॥  అగ్నే॒  వాజ॑స్య॒
గోమ॑త॒  ఈశా॑న -స్సహసో  యహో  ।  అ॒స్మే  ధే॑హి  జాతవేదో॒
మహి॒  శ్రవః॑  ॥  స  ఇ॑ధా॒నో  వసు॑ష్క॒వి -
ర॒గ్నిరీ॒డేన్యో॑  గి॒రా  ।  రే॒వద॒స్మభ్య॑ -
మ్పుర్వణీక  దీదిహి  ॥  ఖ్ష॒పో  రా॑జన్ను॒త  త్మనా -
ఽగ్నే॒  వస్తో॑రు॒తోషసః॑  ।  స  తి॑గ్మజమ్భ  [ ] 14

ర॒ఖ్షసో॑  దహ॒  ప్రతి॑  ॥  ఆ  తే॑  అగ్న  ఇధీమహి
ద్యు॒మన్త॑ -న్దేవా॒జర᳚మ్  ।  యద్ధ॒  స్యా  తే॒
పనీ॑యసీ  స॒మి -ద్దీ॒దయ॑తి॒  ద్యవీషగ్గ్॑
స్తో॒తృభ్య॒  ఆ  భ॑ర  ॥  ఆ  తే॑  అగ్న  ఋ॒చా  హ॒వి -
శ్శు॒క్రస్య॑  జ్యోతిషస్పతే  ।  సుశ్చ॑న్ద్ర॒
దస్మ॒  విశ్ప॑తే॒  హవ్య॑వా॒ -ట్తుభ్యగ్ం॑  హూయత॒
ఇషగ్గ్॑  స్తో॒తృభ్య॒  ఆ  భ॑ర  ॥  ఉ॒భే  సు॑శ్చన్ద్ర
స॒ర్పిషో॒  దర్వీ᳚  శ్రీణీష  ఆ॒సని॑  ।  ఉ॒తో  న॒  ఉ -
త్పు॑పూర్యా  [ఉ -త్పు॑పూర్యాః , ఉ॒క్థేషు॑ ] 15

ఉ॒క్థేషు॑  శవసస్పత॒  ఇషగ్గ్॑  స్తో॒తృభ్య॒  ఆ  భ॑ర  ॥
అగ్నే॒  తమ॒ద్యాశ్వ॒ -న్న  స్తోమైః॒  క్రతు॒ -న్న
భ॒ద్రగ్ం  హృ॑ది॒స్పృశ᳚మ్  ।  ఋ॒ద్ధ్యామా॑  త॒  ఓహైః᳚
॥  అధా॒  హ్య॑గ్నే॒  క్రతో᳚ర్భ॒ద్రస్య॒  దఖ్ష॑స్య
సా॒ధోః  ।  ర॒థీర్ -ఋ॒తస్య॑  బృహ॒తో  బ॒భూథ॑  ॥
ఆ॒భిష్టే॑  అ॒ద్య  గీ॒ర్భిర్గృ॒ణన్తో -ఽగ్నే॒
దాశే॑మ  ।  ప్ర  తే॑  ది॒వో  న  స్త॑నయన్తి॒  శుష్మాః᳚  ॥
ఏ॒భిర్నో॑  అ॒ర్కైర్భవా॑  నో  అ॒ర్వా - [అ॒ర్వాఙ్ ,
సువ॒ర్న  జ్యోతిః॑  । ] 16

-ఙ్ఖ్సువ॒ర్న  జ్యోతిః॑  ।  అగ్నే॒  విశ్వే॑భి -
స్సు॒మనా॒  అనీ॑కైః  ॥  అ॒గ్నిగ్ం  హోతా॑ర -మ్మన్యే॒
దాస్వ॑న్తం॒ -వఀసో᳚ -స్సూ॒నుగ్ం  సహ॑సో



జా॒తవే॑దసమ్  ।  విప్ర॒ -న్న  జా॒తవే॑దసమ్  ।  య
ఊ॒ర్ధ్వయా᳚  స్వద్ధ్వ॒రో  దే॒వో  దే॒వాచ్యా॑  కృ॒పా
।  ఘృ॒తస్య॒  విభ్రా᳚ష్టి॒మను॑  శు॒క్రశో॑చిష
ఆ॒జుహ్వా॑నస్య  స॒ర్పిషః॑  ॥  అగ్నే॒  త్వ -న్నో॒
అన్త॑మః  ।  ఉ॒త  త్రా॒తా  శి॒వో  భ॑వ  వరూ॒థ్యః॑  ॥  త -
న్త్వా॑  శోచిష్ఠ  దీదివః  ।  సు॒మ్నాయ॑  నూ॒నమీ॑మహే॒
సఖి॑భ్యః  ॥  వసు॑ర॒గ్నిర్వసు॑శ్రవాః  ।  అచ్ఛా॑
నఖ్షి  ద్యు॒మత్త॑మో  ర॒యి -న్దాః᳚  ॥  17 ॥
(జనా॑నా॒  – మఙ్గి॑రస॒  – ఇషగ్ం॑  – సు॒శమీ॑  –
తిగ్మజమ్భ  – పుపూర్యా  – అ॒ర్వాం  – వసు॑శ్రవాః॒  –
పఞ్చ॑  చ ) (అ . 4)

ఇ॒న్ద్రా॒గ్నిభ్యా᳚ -న్త్వా  స॒యుజా॑  యు॒జా
యు॑నజ్మ్యా  ఘా॒రాభ్యా॒ -న్తేజ॑సా॒  వర్చ॑సో॒
క్థేభి॒ -స్స్తోమే॑భి॒  శ్ఛన్దో॑భీ  ర॒య్యై  పోషా॑య
సజా॒తానా᳚ -మ్మద్ధ్యమ॒స్థేయా॑య॒  మయా᳚  త్వా
స॒యుజా॑  యు॒జా  యు॑నజ్మ్య॒బా -న్దు॒లా  ని॑త॒త్ని
ర॒భ్రయ॑న్తీ  మే॒ఘయ॑న్తీ  వ॒ర్॒షయ॑న్తీ
చుపు॒ణీకా॒  నామా॑సి  ప్ర॒జాప॑తినా  త్వా॒
విశ్వా॑భిర్ధీ॒భిరుప॑  దధామి
పృథి॒వ్యు॑దపు॒రమన్నే॑న  వి॒ష్టా
మ॑ను॒ష్యా᳚స్తే  గో॒ప్తారో॒  ఽగ్నిర్వియ॑త్తో -
ఽస్యా॒ -న్తామ॒హ -మ్ప్ర॑  పద్యే॒  సా  [ ] 18

మే॒  శర్మ॑  చ॒  వర్మ॑  చా॒స్త్వధి॑
ద్యౌర॒న్తరి॑ఖ్ష॒ -మ్బ్రహ్మ॑ణా  వి॒ష్టా
మ॒రుత॑స్తే  గో॒ప్తారో॑  వా॒యుర్వియ॑త్తో -ఽస్యా॒ -
న్తామ॒హ -మ్ప్ర  ప॑ద్యే॒  సా  మే॒  శర్మ॑  చ॒  వర్మ॑
చాస్తు॒  ద్యౌరప॑రాజితా॒ -ఽమృతే॑న  వి॒ష్టా -
ఽఽది॒త్యాస్తే॑  గో॒ప్తార॒ -స్సూర్యో॒  వియ॑త్తో -
ఽస్యా॒ -న్తామ॒హ -మ్ప్ర  ప॑ద్యే॒  సా  మే॒  శర్మ॑  చ॒
వర్మ॑  చాస్తు  ॥  19 ॥
(సా  – ఽష్టాచ॑త్వారిగ్ంశచ్చ ) (అ . 5)

బృహ॒స్పతి॑స్త్వా  సాదయతు  పృథి॒వ్యాః  పృ॒ష్ఠే
జ్యోతి॑ష్మతీం॒ -విఀశ్వ॑స్మై  ప్రా॒ణాయా॑పా॒నాయ॒
విశ్వ॒ -ఞ్జ్యోతి॑ర్యచ్ఛా॒ - గ్నిస్తే -ఽధి॑పతి
ర్వి॒శ్వక॑ర్మా  త్వా  సాదయత్వ॒న్తరి॑ఖ్షస్య
పృ॒ష్ఠే  జ్యోతి॑ష్మతీం॒ -విఀశ్వ॑స్మై
ప్రా॒ణాయా॑పా॒నాయ॒  విశ్వ॒ -ఞ్జ్యోతి॑ర్యచ్ఛ
వా॒యుస్తే -ఽధి॑పతిః  ప్ర॒జాప॑తిస్త్వా  సాదయతు



ది॒వః  పృ॒ష్ఠే  జ్యోతి॑ష్మతీం॒ -విఀశ్వ॑స్మై
ప్రా॒ణాయా॑పా॒నాయ॒  విశ్వ॒ -ఞ్జ్యోతి॑ర్యచ్ఛ
పరమే॒ష్ఠీ  తే -ఽధి॑పతిః  పురోవాత॒సని॑రస్య
భ్ర॒సని॑రసి  విద్యు॒థ్సని॑ - [విద్యు॒థ్సనిః॑ ,
అ॒సి॒  స్త॒న॒యి॒త్ను॒సని॑రసి ] 20

-రసి  స్తనయిత్ను॒సని॑రసి  వృష్టి॒సని॑రస్య॒ -
గ్నేర్యాన్య॑సి  దే॒వానా॑మగ్నే॒  యాన్య॑సి
వా॒యోర్యాన్య॑సి  దే॒వానాం᳚ -
వాఀయో॒యాన్య॑స్య॒న్తరి॑ఖ్షస్య॒  యాన్య॑సి
దే॒వానా॑ - మన్తరిఖ్ష॒యాన్య॑స్య॒ -
న్తరి॑ఖ్షమస్య॒న్తరి॑ఖ్షాయ  త్వా  సలి॒లాయ॑
త్వా॒  సర్ణీ॑కాయ  త్వా॒  సతీ॑కాయ  త్వా॒  కేతా॑య
త్వా॒  ప్రచే॑తసే  త్వా॒  వివ॑స్వతే  త్వా
ది॒వస్త్వా॒  జ్యోతి॑ష  ఆది॒త్యేభ్య॑స్త్వ॒ర్చే
త్వా॑  రు॒చే  త్వా᳚  ద్యు॒తే  త్వా॑  భా॒సే  త్వా॒
జ్యోతి॑షే  త్వా  యశో॒దా -న్త్వా॒  యశ॑సి  తేజో॒దా -
న్త్వా॒  తేజ॑సి  పయో॒దా -న్త్వా॒  పయ॑సి  వర్చో॒దా -
న్త్వా॒  వర్చ॑సి  ద్రవిణో॒దా -న్త్వా॒  ద్రవి॑ణే
సాదయామి॒  తేనర్ ​షి॑ణా॒  తేన॒  బ్రహ్మ॑ణా॒  తయా॑
దే॒వత॑యా -ఽఙ్గిర॒స్వ -ద్ధ్రు॒వా  సీ॑ద  ॥  21 ॥
(వి॒ద్యు॒థ్సని॑  – ర్ద్యు॒తే  త్వై  – కా॒న్న
త్రి॒గ్ం॒శచ్చ॑ ) (అ . 6)

భూ॒య॒స్కృద॑సి  వరివ॒స్కృద॑సి॒
ప్రాచ్య॑స్యూ॒ర్ధ్వా -ఽస్య॑ -న్తరిఖ్ష॒సద॑స్య॒ -
న్తరి॑ఖ్షే  సీదా -ఫ్సు॒షద॑సి  శ్యేన॒సద॑సి
గృద్ధ్ర॒సద॑సి  సుపర్ణ॒సద॑సి  నాక॒సద॑సి
పృథి॒వ్యాస్త్వా॒  ద్రవి॑ణే  సాదయామ్య॒ -
న్తరి॑ఖ్షస్య  త్వా॒  ద్రవి॑ణే  సాదయామి
ది॒వస్త్వా॒  ద్రవి॑ణే  సాదయామి  ది॒శా -న్త్వా॒
ద్రవి॑ణే  సాదయామి  ద్రవిణో॒దా -న్త్వా॒  ద్రవి॑ణే
సాదయామి  ప్రా॒ణ -మ్మే॑  పాహ్య -పా॒న -మ్మే॑  పాహి
వ్యా॒న -మ్మే॑  [వ్యా॒న -మ్మే᳚ , పా॒హ్యాయు॑ర్మే  పాహి ]
22

పా॒హ్యాయు॑ర్మే  పాహి  వి॒శ్వాయు॑ర్మే  పాహి
స॒ర్వాయు॑ర్మే  పా॒హ్యగ్నే॒  య -త్తే॒  పర॒గ్ం॒
హృన్నామ॒  తావేహి॒  సగ్ం  ర॑భావహై॒  పాఞ్చ॑
జన్యే॒ష్వ -ప్యే᳚ద్ధ్యగ్నే॒  యావా॒  అయా॑వా॒  ఏవా॒
ఊమా॒ -స్సబ్ద॒ -స్సగ॑ర -స్సు॒మేకః॑  ॥  23 ॥



(వ్యా॒న -మ్మే॒ -ద్వాత్రిగ్ం॑శచ్చ ) (అ . 7)

అ॒గ్నినా॑  విశ్వా॒షాట్  సూర్యే॑ణ  స్వ॒రా -
ట్క్రత్వా॒  శచీ॒పతి॑ర్ -ఋష॒భేణ॒  త్వష్టా॑
య॒జ్ఞేన॑  మ॒ఘవా॒ -న్దఖ్షి॑ణయా  సువ॒ర్గో
మ॒న్యునా॑  వృత్ర॒హా  సౌహా᳚ర్ద్యేన  తనూ॒ధా
అన్నే॑న॒  గయః॑  పృథి॒వ్యా -ఽస॑నో
దృ॒గ్భిర॑న్నా॒దో  వ॑షట్కా॒రేణ॒ర్ధ -స్సామ్నా॑
తనూ॒పా  వి॒రాజా॒  జ్యోతి॑ష్మా॒ -న్బ్రహ్మ॑ణా
సోమ॒పా  గోభి॑ర్య॒జ్ఞ -న్దా॑ధార  ఖ్ష॒త్రేణ॑
మను॒ష్యా॑ -నశ్వే॑న  చ॒  రథే॑న  చ  వ॒జ్ర్యృ॑తుభిః॑
ప్ర॒భు -స్సం॑ ​వఀథ్స॒రేణ॑  పరి॒భూ  స్తప॒సా -
ఽనా॑ధృష్ట॒ -స్సూర్య॒ -స్స -న్త॒నూభిః॑  ॥  24 ॥
(అ॒గ్ని  – రైకా॒న్న  ప॑ఞ్చా॒శత్ ) (అ . 8)

ప్ర॒జాప॑తి॒ర్మన॒సా  ఽన్ధో -ఽచ్ఛే॑తో  ధా॒తా
దీ॒ఖ్షాయాగ్ం॑  సవి॒తా  భృ॒త్యా -మ్పూ॒షా
సో॑మ॒క్రయ॑ణ్యాం॒ -వఀరు॑ణ॒  ఉప॑న॒ద్ధో  ఽసు॑రః
క్రీ॒యమా॑ణో  మి॒త్రః  క్రీ॒త -శ్శి॑పివి॒ష్ట
ఆసా॑దితో  న॒రన్ధి॑షః  ప్రో॒హ్యమా॒ణో
ఽధి॑పతి॒రాగ॑తః  ప్ర॒జాప॑తిః  ప్రణీ॒యమా॑నో॒
ఽగ్నిరాగ్నీ᳚ద్ధ్రే॒  బృహ॒స్పతి॒రాగ్నీ᳚ద్ధ్రా -
త్ప్రణీ॒యమా॑న॒  ఇన్ద్రో॑  హవి॒ర్ధానే
ఽది॑తి॒రాసా॑దితో॒  విష్ణు॑రుపావహ్రి॒యమా॒ణో
ఽథ॒ర్వోపో᳚త్తో  య॒మో॑ -ఽభిషు॑తో  ఽపూత॒పా
ఆ॑ధూ॒యమా॑నో  వా॒యుః  పూ॒యమా॑నో  మి॒త్రః ,
ఖ్షీ॑ర॒శ్రీర్మ॒న్థీ  స॑క్తు॒శ్రీర్వై᳚శ్వదే॒వ
ఉన్నీ॑తో  రు॒ద్ర  ఆహు॑తో  వా॒యురావృ॑త్తో
నృ॒చఖ్షాః॒  ప్రతి॑ఖ్యాతో  భ॒ఖ్ష  ఆగ॑తః  పితృ॒ణా -
న్నా॑రాశ॒గ్ం॒సో  ఽసు॒రాత్త॒ -స్సిన్ధు॑ర -
వభృ॒థమ॑వప్ర॒యన్ -థ్స॑ము॒ద్రో  ఽవ॑గత -స్సలి॒లః
ప్రప్లు॑త॒ -స్సువ॑రు॒దృచ॑ -ఙ్గ॒తః  ॥  25 ॥
(రు॒ద్ర  – ఏక॑విగ్ంశతిశ్చ ) (అ . 9)

కృత్తి॑కా॒  నఖ్ష॑త్ర -మ॒గ్నిర్దే॒వతా॒ -ఽగ్నే
రుచ॑ -స్స్థ  ప్ర॒జాప॑తేర్ధా॒తు -స్సోమ॑స్య॒ర్చే
త్వా॑  రు॒చే  త్వా᳚  ద్యు॒తే  త్వా॑  భా॒సే  త్వా॒
జ్యోతి॑షే  త్వా  రోహి॒ణీ  నఖ్ష॑త్ర -
మ్ప్ర॒జాప॑తిర్దే॒వతా॑  మృగశీ॒ర్॒ష॑ -
న్నఖ్ష॑త్ర॒గ్ం॒  సోమో॑  దే॒వతా॒  ఽఽర్ద్రా
నఖ్ష॑త్రగ్ం  రు॒ద్రో  దే॒వతా॒  పున॑ర్వసూ॒



నఖ్ష॑త్ర॒మది॑తిర్దే॒వతా॑ - తి॒ష్యో॑  నఖ్ష॑త్ర॒ -
మ్బృహ॒స్పతి॑ర్దే॒వతా᳚  ఽఽశ్రే॒షా  నఖ్ష॑త్రగ్ం
స॒ర్పా  దే॒వతా॑  మ॒ఘా  నఖ్ష॑త్ర -మ్పి॒తరో॑  దే॒వతా॒
ఫల్గు॑నీ॒  నఖ్ష॑త్ర - [నఖ్ష॑త్రమ్ , అ॒ర్య॒మా ] 26

-మర్య॒మా  దే॒వతా॒  ఫల్గు॑నీ॒  నఖ్ష॑త్ర॒ -మ్భగో॑
దే॒వతా॒  హస్తో॒  నఖ్ష॑త్రగ్ం  సవి॒తా  దే॒వతా॑
చి॒త్రా  నఖ్ష॑త్ర॒మిన్ద్రో॑  దే॒వతా᳚  స్వా॒తీ
నఖ్ష॑త్రం -వాఀ॒యుర్దే॒వతా॒  విశా॑ఖే॒
నఖ్ష॑త్రమిన్ద్రా॒గ్నీ  దే॒వతా॑  ఽనూరా॒ధా
నఖ్ష॑త్ర -మ్మి॒త్రో  దే॒వతా॑  రోహి॒ణీ
నఖ్ష॑త్ర॒మిన్ద్రో॑  దే॒వతా॑  వి॒చృతౌ॒  నఖ్ష॑త్ర -
మ్పి॒తరో॑  దే॒వతా॑  ఽషా॒ఢా  నఖ్ష॑త్ర॒మాపో॑
దే॒వతా॑  ఽషా॒ఢా  నఖ్ష॑త్రం॒ -విఀశ్వే॑  దే॒వా
దే॒వతా᳚  శ్రో॒ణా  నఖ్ష॑త్రం॒ -విఀష్ణు॑ర్దే॒వతా॒
శ్రవి॑ష్ఠా॒  నఖ్ష॑త్రం॒ -వఀస॑వో  [నఖ్ష॑త్రం॒ -
వఀస॑వః , దే॒వతా॑ ] 27

దే॒వతా॑  శ॒తభి॑ష॒ -న్నఖ్ష॑త్ర॒మిన్ద్రో॑
దే॒వతా᳚  ప్రోష్ఠప॒దా  నఖ్ష॑త్రమ॒జ  ఏక॑పా -
ద్దే॒వతా᳚  ప్రోష్ఠప॒దా
నఖ్ష॑త్ర॒మహి॑ర్బు॒ద్ధ్నియో॑  దే॒వతా॑  రే॒వతీ॒
నఖ్ష॑త్ర -మ్పూ॒షా  దే॒వతా᳚  ఽశ్వ॒యుజౌ॒
నఖ్ష॑త్రమ॒శ్వినౌ॑  దే॒వతా॑
ఽప॒భర॑ణీ॒ర్నఖ్ష॑త్రం -యఀ॒మో  దే॒వతా॑ , పూ॒ర్ణా
ప॒శ్చాద్య -త్తే॑  దే॒వా  అద॑ధుః  ॥  28 ॥
(ఫల్గు॑నీ॒  నఖ్ష॑త్రం॒  – ​వఀస॑వ॒  –
స్త్రయ॑స్త్రిగ్ంశచ్చ ) (అ . 10)

మధు॑శ్చ॒  మాధ॑వశ్చ॒  వాస॑న్తికావృ॒తూ
శు॒క్రశ్చ॒  శుచి॑శ్చ॒  గ్రైష్మా॑వృ॒తూ  నభ॑శ్చ
నభ॒స్య॑శ్చ॒  వార్ ​షి॑కావృ॒తూ  ఇ॒షశ్చో॒ర్జశ్చ॑
శార॒దావృ॒తూ  సహ॑శ్చ  సహ॒స్య॑శ్చ॒
హైమ॑న్తికావృ॒తూ  తప॑శ్చ  తప॒స్య॑శ్చ
శైశి॒రావృ॒తూ  అ॒గ్నేర॑న్త -శ్శ్లే॒షో॑ -ఽసి॒
కల్పే॑తా॒ -న్ద్యావా॑పృథి॒వీ  కల్ప॑న్తా॒మాప॒
ఓష॑ధీః॒  కల్ప॑న్తామ॒గ్నయః॒  పృథ॒మ్మమ॒
జ్యైష్ఠ్య॑య॒  సవ్ర॑తా॒  [సవ్ర॑తాః , యే᳚ -ఽగ్నయ॒ -] 29

యే᳚ -ఽగ్నయ॒ -స్సమ॑నసో -ఽన్త॒రా  ద్యావా॑పృథి॒వీ
శై॑శి॒రావృ॒తూ  అ॒భి  కల్ప॑మానా॒  ఇన్ద్ర॑మివ



దే॒వా  అ॒భి  సం ​విఀ  ॑శన్తు  సం॒ ​యఀచ్చ॒
ప్రచే॑తాశ్చా॒గ్నే -స్సోమ॑స్య॒  సూర్య॑స్యో॒ -
గ్రా  చ॑  భీ॒మా  చ॑  పితృ॒ణాం -యఀ॒మస్యేన్ద్ర॑స్య
ధ్రు॒వా  చ॑  పృథి॒వీ  చ॑  దే॒వస్య॑
సవి॒తుర్మ॒రుతాం॒ -వఀరు॑ణస్య  ధ॒ర్త్రీ  చ॒
ధరి॑త్రీ  చ  మి॒త్రావరు॑ణయో  ర్మి॒త్రస్య॑  ధా॒తుః
ప్రాచీ॑  చ  ప్ర॒తీచీ॑  చ॒  వసూ॑నాగ్ం  రు॒ద్రాణా॑ - [
రు॒ద్రాణా᳚మ్ , ఆ॒ది॒త్యానా॒ -న్తే ] 30

-మాది॒త్యానా॒ -న్తే  తే -ఽధి॑పతయ॒స్తేభ్యో॒
నమ॒స్తే  నో॑  మృడయన్తు॒  తే  య -న్ద్వి॒ష్మో  యశ్చ॑
నో॒  ద్వేష్టి॒  తం -వోఀ॒  జమ్భే॑  దధామి  స॒హస్ర॑స్య
ప్ర॒మా  అ॑సి  స॒హస్ర॑స్య  ప్రతి॒మా  అ॑సి
స॒హస్ర॑స్య  వి॒మా  అ॑సి  స॒హస్ర॑స్యో॒న్మా  అ॑సి
సాహ॒స్రో॑ -ఽసి  స॒హస్రా॑య  త్వే॒మా  మే॑  అగ్న॒
ఇష్ట॑కా  ధే॒నవ॑ -స్స॒న్త్వేకా॑  చ  శ॒త -ఞ్చ॑
స॒హస్ర॑ -ఞ్చా॒యుత॑ -ఞ్చ  [ ] 31

ని॒యుత॑ -ఞ్చ  ప్ర॒యుత॒ -ఞ్చార్బు॑ద -ఞ్చ॒  న్య॑ర్బుద
-ఞ్చ  సము॒ద్రశ్చ॒  మద్ధ్య॒ -ఞ్చాన్త॑శ్చ
పరా॒ర్ధశ్చే॒మా  మే॑  అగ్న॒  ఇష్ట॑కా  ధే॒నవ॑ -
స్సన్తు  ష॒ష్ఠి -స్స॒హస్ర॑మ॒యుత॒ -మఖ్షీ॑యమాణా
ఋత॒స్థా  స్థ॑ర్తా॒వృధో॑  ఘృత॒శ్చుతో॑
మధు॒శ్చుత॒  ఊర్జ॑స్వతీ -స్స్వధా॒వినీ॒స్తా  మే॑
అగ్న॒  ఇష్ట॑కా  ధే॒నవ॑ -స్సన్తు  వి॒రాజో॒  నామ॑
కామ॒దుఘా॑  అ॒ముత్రా॒ముష్మి॑ -​ల్లోఀ॒కే  ॥  32 ॥
(సవ్ర॑తా  – రు॒ద్రాణా॑  – మ॒యుత॑ఞ్చ॒  –
పఞ్చ॑చత్వారిగ్ంశచ్చ ) (అ . 11)

స॒మి -ద్ది॒శామా॒శయా॑  న -స్సువ॒ర్విన్మధో॒రతో॒
మాధ॑వః  పాత్వ॒స్మాన్  ।  అ॒గ్నిర్దే॒వో
దు॒ష్టరీ॑తు॒రదా᳚భ్య  ఇ॒ద -ఙ్ఖ్ష॒త్రగ్ం
ర॑ఖ్షతు॒  పాత్వ॒స్మాన్  ॥  ర॒థ॒న్త॒రగ్ం  సామ॑భిః
పాత్వ॒స్మా -న్గా॑య॒త్రీ  ఛన్ద॑సాం -విఀ॒శ్వరూ॑పా
।  త్రి॒వృన్నో॑  వి॒ష్ఠయా॒  స్తోమో॒  అహ్నాగ్ం॑
సము॒ద్రో  వాత॑  ఇ॒దమోజః॑  పిపర్తు  ॥  ఉ॒గ్రా
ది॒శామ॒భి -భూ॑తిర్వయో॒ధా -శ్శుచి॑ -శ్శు॒క్రే
అహ॑న్యోజ॒సీనా᳚  ।  ఇన్ద్రాధి॑పతిః  పిపృతా॒దతో॑
నో॒  మహి॑  [ ] 33



ఖ్ష॒త్రం -విఀ॒శ్వతో॑  ధారయే॒దమ్  ॥  బృ॒హ -థ్సామ॑
ఖ్షత్ర॒భృ -ద్వృ॒ద్ధ  వృ॑ష్ణియ -న్త్రి॒ష్టుభౌజ॑ -
శ్శుభి॒త  ము॒గ్రవీ॑రమ్  ।  ఇన్ద్ర॒  స్తోమే॑న
పఞ్చద॒శేన॒  మద్ధ్య॑మి॒దం -వాఀతే॑న॒  సగ॑రేణ  రఖ్ష  ॥
ప్రాచీ॑  ది॒శాగ్ం  స॒హయ॑శా॒  యశ॑స్వతీ॒  విశ్వే॑
దేవాః  ప్రా॒వృషా  ఽహ్నా॒గ్ం॒  సువ॑ర్వతీ  ।  ఇ॒ద -
ఙ్ఖ్ష॒త్ర -న్దు॒ష్టర॑మ॒స్త్వోజో  ఽనా॑ధృష్టగ్ం
సహ॒స్రియ॒గ్ం॒  సహ॑స్వత్  ॥  వై॒రూ॒పే  సామ॑న్ని॒హ
తచ్ఛ॑కేమ॒  జగ॑త్యైనం -విఀ॒ఖ్ష్వా  వే॑శయామః  ।
విశ్వే॑  దేవా -స్సప్తద॒శేన॒  [సప్తద॒శేన॑ , వర్చ॑
ఇ॒ద -ఙ్ఖ్ష॒త్రగ్ం ] 34

వర్చ॑  ఇ॒ద -ఙ్ఖ్ష॒త్రగ్ం  స॑లి॒లవా॑తము॒గ్రమ్  ॥
ధ॒ర్త్రీ  ది॒శా -ఙ్ఖ్ష॒త్రమి॒ద -న్దా॑ధారోప॒స్థా -
ఽఽశా॑నా -మ్మి॒త్రవ॑ద॒స్త్వోజః॑  ।  మిత్రా॑వరుణా
శ॒రదా -ఽహ్నా᳚ -ఞ్చికిత్నూ  అ॒స్మై  రా॒ష్ట్రాయ॒
మహి॒  శర్మ॑  యచ్ఛతమ్  ॥  వై॒రా॒జే  సామ॒న్నధి॑  మే
మనీ॒షా -ఽను॒ష్టుభా॒  సమ్భృ॑తం -వీఀ॒ర్యగ్ం॑  సహః॑  ।
ఇ॒ద -ఙ్ఖ్ష॒త్ర -మ్మి॒త్రవ॑దా॒ర్ద్రదా॑ను॒
మిత్రా॑వరుణా॒  రఖ్ష॑త॒ -మాధి॑పత్యైః  ॥  స॒మ్రా -
డ్ది॒శాగ్ం  స॒హసా᳚మ్నీ॒  సహ॑స్వత్యృ॒తుర్ ​
హే॑మ॒న్తో  వి॒ష్ఠయా॑  నః  పిపర్తు  ।  అ॒వ॒స్యువా॑తా
[అ॒వ॒స్యువా॑తాః , బృ॒హ॒తీర్ను ] 35

బృహ॒తీర్ను  శక్వ॑రీరి॒మం -యఀ॒జ్ఞమ॑వన్తు  నో
ఘృ॒తాచీః᳚  ॥  సువ॑ర్వతీ  సు॒దుఘా॑  నః॒  పయ॑స్వతీ
ది॒శా -న్దే॒వ్య॑వతు  నో  ఘృ॒తాచీ᳚  ।  త్వ -ఙ్గో॒పాః
పు॑రఏ॒తోత  ప॒శ్చా -ద్బృహ॑స్పతే॒  యామ్యాం᳚ -
యుఀఙ్గ్ధి॒  వాచ᳚మ్  ॥  ఊ॒ర్ధ్వా  ది॒శాగ్ం
రన్తి॒రాశౌష॑ధీనాగ్ం  సం ​వఀథ్స॒రేణ॑  సవి॒తా  నో॒
అహ్నా᳚మ్  ।  రే॒వ -థ్సామాతి॑చ్ఛన్దా  ఉ॒  ఛన్దో -
ఽజా॑త  శత్రు -స్స్యో॒నా  నో॑  అస్తు  ॥
స్తోమ॑త్రయస్త్రిగ్ంశే॒  భువ॑నస్య  పత్ని॒
వివ॑స్వద్వాతే  అ॒భి  నో॑  [అ॒భి  నః॑ , గృ॒ణా॒హి॒  । ] 36

గృణాహి  ।  ఘృ॒తవ॑తీ  సవిత॒రాధి॑పత్యైః॒  పయ॑స్వతీ॒
రన్తి॒రాశా॑  నో  అస్తు  ॥  ధ్రు॒వా  ది॒శాం -
విఀష్ణు॑ప॒త్న్యఘో॑రా॒ -ఽస్యేశా॑నా॒  సహ॑సో॒  యా
మ॒నోతా᳚  ।  బృహ॒స్పతి॑  ర్మాత॒రిశ్వో॒త  వా॒యు -
స్స॑న్ధువా॒నా  వాతా॑  అ॒భి  నో॑  గృణన్తు  ॥
వి॒ష్ట॒భో -న్ది॒వో  ధ॒రుణః॑  పృథి॒వ్యా



అ॒స్యేశా॑నా॒  జగ॑తో॒  విష్ణు॑పత్నీ  ।
వి॒శ్వవ్య॑చా  ఇ॒షయ॑న్తీ॒  సుభూ॑తి -శ్శి॒వా  నో॑
అ॒స్త్వది॑తిరు॒పస్థే᳚  ॥  వై॒శ్వా॒న॒రో  న॑
ఊ॒త్యాపృ॒ష్టో  ది॒వ్యను॑  నో॒
ఽద్యాను॑మతి॒రన్విద॑నుమతే॒  త్వ -ఙ్కయా॑
నశ్చి॒త్ర  ఆభు॑వ॒త్కో  అ॒ద్య  యు॑ఙ్క్తే  ॥  37 ॥
(మహి॑  – సప్తద॒శేనా॑  – ఽవ॒స్యువా॑తా  – అ॒భి  నో  –
ఽను॑  న॒  – శ్చతు॑ర్దశ  చ ) (అ . 12)

(ర॒శ్మిర॑సి॒  – రాజ్ఞ్య॑స్య॒  – య -మ్పు॒రో
హరి॑కేశో॒  – ఽగ్నిర్మూ॒ర్ధ  – న్ద్రా॒గ్నిభ్యాం॒  –
బృహ॒స్పతి॑  – ర్భూయ॒స్కృద॑  – స్య॒గ్నినా॑
విశ్వా॒షాట్  – ప్ర॒జాప॑తి॒ర్మన॑సా॒  – కృత్తి॑కా॒
– మధు॑శ్చ  – స॒మిద్ది॒శాం  – ద్వాద॑శ  )

(ర॒శ్మిర॑సి॒  – ప్రతి॑  ధే॒ను - మ॑సి
స్తనయిత్ను॒సని॑ర  – స్యాది॒త్యానాగ్ం॑  –
స॒ప్తత్రిగ్ం॑శత్  )

(ర॒శ్మిర॑సి॒ , కో  అ॒ద్య  యు॑ఙ్క్తే )

॥  హరిః॑  ఓమ్  ॥

॥  కృష్ణ  యజుర్వేదీయ  తైత్తిరీయ  సంహితాయా -ఞ్చతుర్థ
కాణ్డే  చతుర్థః  ప్రశ్న -స్సమాప్తః  ॥

